
«Татар əдəбияты 
дəреслəрендə тəнкыйди 

фикерлəү технологиясен 
куллану

(мастер-класс) 



Икенче  буын  федераль  белем  бирү  
стандартларына  нигезлəнгəн  
программалар татар теле һəм əдəбияты 
укытучылары алдына түбəндəге   
максат-бурычларны куя:

►  1. əдəби текстны эмоциональ кабул итүне, образлы һəм аналитик фикерлəүне, 
иҗади күзаллауны үстерү; 

      2. матур əдəбият əсəрлəрен мөстəкыйль уку ихтыяҗы булдыру;  
      3. укыган əдəби əсəрнең эчтəлеген, темасын, проблемасын, идеясен  
беркадəр билгели, геройларын бəяли алуына ирешү; 
      4. татар əдəбияты үрнəклəренə үз мөнəсəбəтеңне булдыру күнекмəсен  
формалаштыру. 

      5. укучының мөстəкыйль, иҗади фикерлəвен активлаштыру; 



Тəнкыйди фикерлəү нигезендə  

► · кызыксыну 
►     · эзлəнү, 
►     · үз-үзеңə сорау кую (ни өчен?) 
►     · җавап табу, 
►     · үз фикереңне булдыру, 
►     · башкалар фикеренə колак салу, 
►     · кабул ителгəн карарга тəнкыйть 

күзлегеннəн карау ята.  



Əлеге технология буенча 
уздырылган дəреслəр 3 этаптан 
тора: 
► 1. Кызыксындыру этабы. 
►     2. Төшенү этабы. 
► 3. Рефлексия этабы. 



“Алты эшлəпə” алымы
инглиз язучысы,психолог,тəнкыйди фикерлəүөлкəсендə белгеч 

Эдвард де Бон тарафыннан эшкəртелгəн



“Алты эшлəпə” алымы

►  Ак эшлəпə. Укучы бары тик фактлар белəн генə эшлəргə тиеш.
► 2.Сары эшлəпə.Укучылар əдəби геройның яки вакыйганың бары тик 

уңай якларын гына санап чыга. Ни өчен шулай уйлаулары турында да 
əйтергə онытмыйлар.

► 3. Кара эшлəпə. Бу эшлəпəне алган төркем киресен, ягъни 
вакыйгаларның яки геройларның тискəре яклары турында гына 
сөйли. Килеп чыккан проблемаларга бəя бирə.

► 4. Кызыл эшлəпə. Бу эшлəпə төркеменə хислəр турында сөйлəү 
кирəк. Алардан эмоциональ фикерлəү талəп ителə.

► 5. Яшел эшлəпə. Бу эшлəпəне алган төркем башкалардан иҗади 
булуы белəн аерылып торырга тиеш.

► 6. Зəңгəр эшлəпə. Бу эшлəпə фəлсəфи фикер йөртү турында. Ул 
дəрескə йомгак ясарга ярдəм итə. Гомуми нəтиҗəлəр чыгарыла. 



Ф.Əмирханның “Нəҗип”
хикəясендə Нəҗип образы

Ак эшлəпə (фактлар)

Хикəя Нəҗип исемле малайның һөнəргə өйрəнү юлындагы 
каршылыклары,кайгы –шатлыклары турында,. Бу əсəрдə без кешелəрнең 
тагын бер күркəм сыйфаты – матурлыкны күрə белү белəн очрашабыз. 
Нəҗипнең дə үзен башкалардан,бигрəк тə Мəрфуга апасыннан, 
яраттырасы,абыйсы кебек һөнəрле буласы килə. Моның өчен ул койма 
башына да,өй кыегына да менеп баса,балчыктан төрле сурəтлəр дə ясый. 
Шулай итеп ,һөнəрле булу өчен,нинди киртəлəрне генə узмый. Малайның 
кичерешлəре аның начар эшлəре белəн дə, яхшы эшлəре белəн дə 
бəйлəнгəн. Нəкъ менə кичерешлəре Нəҗипне үзгəртə, тəртипле итə. 
Шуннан соң аның эшлəре уңга китə дə инде. Хикəянең ахырына таба 
Нəҗип мактанмый башлый. Ул үзенең эш-гамəллəрен үзгəртə, үзен-үзе 
төзəтə. Кыланмый. Телəсə нинди тəртипсезлеклəр эшлəми. Хислəрен тыя 
белə башлый. Матур итеп рəсем ясый, димəк, Нəҗип тə һөнəргə ия була. 
Башкаларга файдалы икəнлегеңне сизү өчен, һөнəр кирəк икəн. Нəҗип, 
үзе белəн көрəшеп, дөрес юлга баса



Сары эшлəпə (уңай яклары)

► - акыллы
► - тырыш
► -һөнəрле
► - тəрбияле
► -уйламый эшлəгəн эшенə үкенə
► - сəлəтле
► -максатчан
► - матурлыкны күрə белə



Кара эшлəпə (тəнкыйтьли)

► -мактанчык

► -кылана

► -тəртипсез

► -көнлəшүчəн

► -һөнəрсез

► -үчле



Кызыл эшлəпə(хислəр) 

-ярату

-ачу

-үпкəлəү

-мактану

-кайгыру

-соклану

-үкенү

-шатлану

-горурлану



 Яшел эшлəпə (башка геройлар белəн 
чагыштыру,иҗат)

► - Егет кешегə җитмеш  төрле һөнəр дə аз.

► Оста кулда һөнəр бар.

► Һөнəр утта янмый, суда батмый торган хəзинə.

► Һөнəрле  үлмəс, һөнəрсез көн күрмəс.

► Һөнəр ашарга сорамый, үзе ашата.

► Җ.Тəрҗеманов. “Тукран малае Шуктуган”



Зəңгəр эшлəпə (нəтиҗə ясау)

►  Шулай булгач, Һөнəрсез кеше атсыз тарантас 
куган сыман, никадəр кызу чапкан сыман тоелса 
да, бер урында тора. Файдасыз эш килеп чыга. 
Һөнəрле кешенең акыл белəн эш итүе көймəне 
алга этəргəн җилкəн кебек ул. Ул һəрвакыт алга 
барачак. Акыллы, тыйнак, һөнəрле булу – кешене 
бизи торган сыйфатлар.



► Бала чакта алынган 

тəрбияне соңыннан 

бөтен дөнья халкы 

үзгəртə алмас.

► Р. Фəхреддин 


